Cyfweliad 4

C4 - Ateb i Gwestiwn 1:
Ymchwilydd: Sut brofiad yw bod yn fyfyriwr yn y brifysgol hyd yma?
Cyfranogwr 4: Mae astudio trwy gyfrwng y Gymraeg wedi bod yn brofiad pwysig iawn i mi. Rwy’n teimlo’n fwy hyderus yn mynegi fy hun trwy fy mamiaith, ac mae’n rhan gryf o’m hunaniaeth. Dw i’n meddwl bod yn rhywbeth sy’n helpu gyda theimlo fel dy fod ti’n perthyn.
Ymchwilydd: A beth am yr elfen gymdeithasol ar eich cwrs felly?
Cyfranogwr 4: Mae’r gymuned o fyfyrwyr Cymraeg yn gefnogol iawn, ac mae hynny’n gwneud gwahaniaeth mawr i’r profiad cyffredinol. Mae’n bwysig iawn i mi gymdeithasu yn fy mamiaith, felly, dw i’n joio’r GymGym [Gymdeithas Gymraeg] yn fawr iawn.
Ymchwilydd: A sut dych chi’n teimlo am eich cwrs... y gwaith, darlithoedd?
Cyfranogwr 4: Dw i’n rili joio’r cwrs. Mae amrywiaeth o bethau i astudio - nid jyst barddoniaeth fel bod llawer o bobl yn meddwl. Allai fod yn heriol weithiau ond dyna beth sy’n gwneud y cwrs yn gyfoethog.

C4 - Ateb i Gwestiwn 2:
Ymchwilydd: A pha heriau ydych chi wedi’u hwynebu, a sut rydych chi’n ymdopi â nhw?
Cyfranogwr 4: Weithiau mae diffyg adnoddau academaidd yn Gymraeg, sy’n golygu bod rhaid defnyddio Saesneg yn aml. Gall hynny fod yn rhwystredig achos bod yn fwy o ymdrech i feddwl am y geiriau yn Gymraeg wrth ysgrifennu.
Ymchwilydd: Beth am y cydbwysedd rhwng gwaith prifysgol a bywyd personol?
Cyfranogwr 4: Weithiau, mae’n anodd cael cydbwysedd rhwng gwaith a bywyd personol. Dw i’n ceisio cynllunio ymlaen llaw a hefyd yn manteisio ar gefnogaeth gan diwtoriaid a ffrindiau.
Ymchwilydd: Oes unrhyw adnoddau penodol dych chi’n defnyddio er mwyn eich helpu?
Cyfranogwr 4: Oes, mae’r gwasanaeth lles yn y brifysgol yn arbennig o dda. Hyd yn oed os dych chi’n teimlo’n unig neu jyst angen sgwrs fach - maen nhw’n wych!

